
GOUVÈNÈ CUOMO ANONSE REZILTA KANPAY RANFÒSMAN ATRAVÈ ETA A 
POU REDWI KANTITE MINÈ KI AP BWÈ ALKÒL YO  

  
Otorite Likè nan Eta a Vize 756 Lokalite nan Balewouze Atravè Eta yo epi Li 

Enkilpe 200 Moun Ki Gen Lisans Ki Ap Vann Bay Minè yo  
  

Depatman Veyikil Motorize an Fè 48 Arestasyon Minè Adisyonèl Ki Ap Itilize Fo 
Kat Idantite yo pou Achte Alkòl  

  
  

Gouvènè Andrew M. Cuomo te anonse jodi a rezilta efò kowòdone yo ke Otorite Likè 
nan Eta a (State Liquor Authority, SLA), Depatman Veyikil Motorize (Department of 
Motor Vehicles, DMV) ak ajans fòs lapolis lokal yo ap fè pou konbat minè ki ap bwè 
alkòl yo toupatou nan eta a pandan mwa Avril lan. Pandan efò ranfòsman sa, anketè 
minè sou kouvèti SLA yo te vizite 756 etablisman, 200 ladan yo te fè lavant ki ilegal. An 
plis, nan mwa Avril sa, anketè DMV yo te arrete 48 moun ki gen laj mwens ke 21 an yo 
ki ap eseye itilize fo dokiman idantifikasyon pou achte alkòl.  
  
“Fòs lapolis eta a ak lokal yo ap pran mezi pwoyaktif pou dekouraje minè ki ap konsome 
alkòl yo epi anpeche konsekans danjere epi ki kapab potansyèlman afekte lavi yo ki vini 
ak li yo”, Gouvènè Cuomo te deklare. “Nou angaje nan kontinye ak efò kowòdone sa 
yo pou kenbe jèn moun New York yo ak kominote nou yo an sekirite.”  
  
SLA te fè 56 manèj ransèyman sou minè nan 45 konte, ak anketè ki ap voye ajan minè 
sou kouvèti yo nan 756 etablisman ki gen lisans likè yo, ki enkli bar, restoran, magazen 
likè yo ak magazen epis yo, pou chèche konsesyonè ki ap vann alkòl bay minè yo. 
Pandan ankèt yo, anketè SLA yo te antre nan lokal ki gen lisans yo separeman de minè 
ki sou kouvèti yo pou ka obsève epi verifye lè tranzaksyon ilegal yo te fèt. Ajan minè 
sou kouvèti yo te kapab achte alkòl nan 200 biznis ki mansyone la a. 556 biznis ki te 
refize vann bay ajan minè sou kouvèti yo mansyone la a.  
  
Kòm yon pati nan Inisyativ “Operation Prevent” (Operasyon Anpeche) DMV a, anketè 
yo te arete 48 moun poutèt yo posede fo dokiman idantifikasyon epi yo te konfiske 47 fo 
dokiman idantifikasyon pandan mwa Avril lan.  
  
New York Santral  

• 12 arestasyon ak 12 Kat Idantite ke yo te konfiske nan Alley Cats nan 
Oswego: 20 Avril  

• 2 arestasyon ak 2 Kat Idantite ke yo te konfiske nan The Sting nan 
Oswego: 20 Avril  

  
Finger Lakes  

• 11 arestasyon ak 12 Kat Idantite ke yo te konfiske nan Somerton's Public 
House nan Rochester: 6 Avril  

• 3 arestasyon ak 3 Kat Idantite ke yo te konfiske nan Fazools Casual 
Kitchen nan Brockport: 21 Avril  

• 2 arestasyon ak 1 Kat Idantite ke yo te konfiske nan The Red Jug Pub nan 
Brockport: 21 Avril  

• 5 arestasyon ak 5 Kat Idantite ke yo te konfiske nan Beef and Brew nan 
Geneva: 26 Avril  

• 1 arestasyon ak 0 Kat Idantite ke yo te konfiske nan Parker's Grille and 
Tap House nan Geneva: 26 Avril  

• 1 arestasyon ak 1 Kat Idantite ke yo te konfiske nan Rylie J's nan Geneva: 
26 Avril  

  
Mid-Hudson  

• 10 arestasyon, 11 Kat Idantite ke yo te konfiske nan Murphy's Restaurant 
& Pub nan New Paltz: 27 Avril  

• 1 arestasyon ak 0 Kat Idantite ke yo te konfiske nan Oasis Café nan New 
Paltz: 27 Avril  

  

Operasyon Prevent se yon kanpay fòs lapolis ki ap kontinye ki vize non sèlman bar yo 
ak etablisman kote moun konn bwè yo, men tou konsè yo, aktivite yo, ak lòt zòn aktif 
minè yo. Pandan ke sezon konsè estival lan ap vanse, anketè DMV yo pral entansifye 
ranfòsman nan aktivite sa yo.  
  
Balewouze atravè eta a siplemante efò ranfòsman pou minè woutinye SLA ak DMV yo 
ke yo te fè pandan ane an, epi ajoute sou inisyativ sekirite ki reyisi ke Gouvènè an te 
lanse pou diminye kantite minè ki ap bwè alkòl yo epi anpeche acha ak itilizasyon fo 
dokiman idantifikasyon yo. An Janvye 2018, Gouvènè Cuomo te anonse ke Depatman 
Veyikil Motorize an te akize 843 moun ki posede fo dokiman idantifikasyon an 2017, yon 
nouvo rekò atravè eta a. Jiskaprezan ane sa, yo te arete 133 moun epi yo te konfiske 
134 fo Kat Idantite.  
  
Vincent Bradley, Prezidan SLA a, te deklare: “Anpeche vant alkòl bay minè se yon 
priyorite pou Otorite Likè nan Eta a epi nou pral kontinye travay avèk DMV ak fòs de lòd 
lokal yo pou redwi ka konsomasyon alkòl anvan laj ak itilizasyon fo pyès idantite. Efò 
ranfòsman a gran eskal yo pral kontinye fè pati efò pwoyaktif nou yo pou anpeche abi 
alkòl pami jèn nou yo”. 
  
Terri Egan, ki se Komisè Egzekitif Adjwen DMV ak Prezidan Pwovizwa Komite 
Sekirite Sikilasyon Gouvènè a (Governor’s Traffic Safety Committee, GTSC), te 



 

 

deklare, “Minè ki ap konsome alkòl yo kapab lakòz danje nan pakèt fason. Se yonn nan 
kòz prensipal aksidan fatal yo ki enplike adolesan ak jèn granmoun yo. Sekirite se 
toujou pi gwo priyorite nou epi sa mande yon efò ekip pou mete fen nan minè ki ap bwè 
alkòl yo pou kenbe wout nou yo sekirize pou tout moun. DMV ak Komite Sekirite 
Sikilasyon Gouvènè an ap travay de prè ak kòlèg nou yo ki nan SLA ak fòs lapolis yo 
pou asire ke jèn moun yo konnen epi evalye konsekons minè ki ap konsome alkòl yo, 
epi ke etablisman yo konnen jan pou yo verifye ak prekosyon dokiman idantifikasyon yo 
pou asire ke okenn nan pwopriyetè yo p’ap bwè alkòl yon fason ki ilegal”.  
  
Arlene González-Sánchez, ki se Komisè Biwo Sèvis pou Alkolis ak Toksikomani 
an (Office of Alcoholism and Substance Abuse Services, OASAS) nan Eta New 
York, te deklare, “Jèn moun yo ki angaje nan bwè alkòl pandan yo minè yo an gran 
danje pou yo devlope twoub abi sibstans yo pi devan nan lavi a. Si nou kapab diminye 
katite jèn moun ki ap bwè alkòl yo atravè inisyativ tankou kanpay eradikasyon sa, nou 
kapab sove kèk moun de konsekans adiksyon devastatè yo”.  
  
Yo ka arete moun ki gen mwens ke 21 an ke yo kenbe ap itilize fo Kat Idantite oswa fo 
dokiman yo ki gen entansyon achte alkòl, epi revoke lisans yo pou yon dire 90 jou 
minimòm oswa rive jiska yon ane. Biznis yo ki te akize pa SLA a poutèt lavant bay minè 
yo ap fè fas a sanksyon sivil yo riv jiska 10,000 dola pa vyolasyon, epi moun ki retounen 
komèt enfraksyon yo ap fè fas a sispansyon potansyèl oswa revokasyon lisans yo. 
Anplis, anplwaye oswa moun ki gen lisans kap vann minè yo ka jwenn arestasyon epi 
akize de krim.  
  
SLA ap rekòmande pou ke tout atite ki gen lisans ak anplwaye yo ki ap sèvi oswa vann 
bwason alkolize yo pou yo pase nan yon Pwogram Sansibilizasyon Fòmasyon Alkòl 
(Alcohol Training Awareness Program, ATAP). Pwogram sa yo pou pwopriyetè bar, 
restoran ak tavèn yo ak pèsonèl yo konsantre sou responsabilite legal ki genyen nan 
vann alkòl, epi yo bay fòmasyon nan konpetans pratik pou ede antite ki gen lisans yo 
ansanm ak anplwaye yo evite vyolasyon, ki enkli anpeche lavant bay moun ki minè yo.  
  
SLA kontinye tou ranfòse agresivman lwa sou minè ki ap konsome alkòl yo epi bay 
edikasyon ak fòmasyon pou antite ki gen lisans yo ak pèsonèl yo. An 2017, SLA te bay 
detayè lisansye yo 1,031 sanksyon yo paske yo te vann alkòl bay minè. SLA te 
ogmante tou kantite fòmasyon yo pou ede redwi lavant bay minè yo nan sètifye epi 
pwomouvwa Pwogram Sansibilizasyon Fòmasyon Alkòl la. An 2017, 18,881 antite ki 
gen lisans ak sèvè te konplete ATAP SLA a, yon ogmantasyon 225 pousan soti nan 
5,803 fòmasyon an 2011. 
 
Anplis, OASAS Eta New York rapòte:  

• Bwè alkòl anvan laj 21 ane ka entèfere avèk devlopman sèvo, koze 
difikilte pou aprann nan laj 20 ane yo; ak  

• Itilizasyon alkòl bonè asosye avèk nòt fèb, absanteyis, ansanm avèk 
pousantaj ki pi elve pou kite lekòl segondè.  

  
  

###  

https://talk2prevent.ny.gov/sites/default/files/4_College_Parent_Talk2_Flyer%20copy.pdf#_blank

